
Urteroko 
ardatzari 

biraka 
Adin orotako jendearentzako 

ekitaldiak izango dira 

Sanjoanetako egitarauari begi­
ra , badirudi ez dagoela berri­
kuntza handirik, beraz, aurreko 
urteetako ildo beretik jarraitu­
ko dute: Lizarrako dultzainero­
ak, San Joan sua, danborrada, 
su artifizialak, pilota partidak, 
zezenak, berbenak. .. 

Poxpolok, Udaleko euskara 
eta kultur teknikariak, esan di­
gunez, «jaiak tradizioan oinarri­
tuta daude, eta normalean, ez 
da gauza berri asko izaten. Egi­
taraua adin guztietako jendeari 
zuzenduta dago, eta jendea el­
kartzeko, plaza da leku egokie­
na. Horrela, dultzaineroak eta 
danborrada plazan, kalean, egi­
ten dira. Guk, jendearen propo­
samenak kontuan hartzen ditu­
gu, neurri batean,jaietako arda­
tza errespetatu behar baita: 
dultzaineroak, danborrada, 
suak. .. ». 

Aurten bi berrikuntza nagusi 
izango dira: Txikitoren j aia eta 
Kubako kioskoa. Kubako Kios­
koa Txantxa Zelain jarriko 

dute, asteartea arte, eta bertan 
Kubako produktuak dastatzeko 
aukera, argazkien erakusketa, 
dantza erakustaldiak eta, egu­
nero, hiru musika emanaldi zu­
zenean egingo dira. Biltzen den 
dirua Kubako haur hezkuntzari 
eta osasungintzari laguntzeko 
erabiliko da. Poxpoloren hitze­
tan, «kiosko hau egiteko ideia 
Oarso aldetik etorri zitzaigun, 
bertako garapen ekonomikora­
ko elkarteak hitzarmena sinatu 
zuen Kubako La Habana pro­
bintziarekin, eta ideia hori pro­
posatu ziguten». 

Bihar, 23:30ean, Untzagan 
Soka-dantza egingo dute, Ei­
barko agintari, txistulari eta 
Kezka dantza taldearekin. 
Soka-dantzak historia luzea du, 
Eibarren, gutxienez XX. mende 
hasieratik egiten zen dantza 
hau, eta XVIII. mendean Arra­
teko jaietan ere dantza hau egi­
ten zela erakusten duen graba­
tu bat ere badago. Oier Araola­
za Kezka-ko kideak 

KALEKO JAIA 

Txosnak Alfa 
ostean jarriko 
dituzte; barrakak, 
berriz, Txantxa 
Zelain 

azpimarratu digunez, «1936. 
urte arte normal egiten zen, 
gero, gerra zela eta, 1943-44 
urte arte ez zen berriro egin, 
eta urte horietatik 1967-68 arte 
dantza egiten jarraitu zen, bai­
na garai hartan goizez egiten 
zen, meza nagusiaren ostean. 
Gero, politika aldetik urte mu­
gituak izan genituen, eta dan-

tza taldeetan ere dantza be­
rriak sartu zirenez, 1994. urte 
arte ez zen berriro egin. Ordu­
tik hona urtero egin dugu, bai­
na gauez, orain jaietan gauez 
mugimendu gehiago dagoela­
ko». Eibarko alkate eta zinego­
tziek ere parte hartuko dute 
Soka-dantzan. 

Urteurrenak 
Arrate Kultur Elkarteak eta 
Narruzko Zezen antzerki tal­
deak urteak bete dituzte aur­
ten, eta beraientzat sanjoan 
bereziak izango dira. Arrate 
Kultur Elkarteak 50 urte bete 
ditu, eta Narruzko Zezenek 25. 
Horregatik, San Joan bezpe-

GOZOTEGIA 

ran, igandean, Arrate Kultur 
Elkarteko presidenteak, Jesus 
Mari Gisasolak, eta Txema 
Cornago Narruzko Zezen-eko 
arduradunak pregoia botako 
dute. Honen inguruan zera 
adierazi digu Txema Cornagok: 
«Narruzko Zezen 1972an sortu 
zen, baina Antzerki Jardunal­
diak antolatzen duela 25 urte 
hasi ginen, eta horixe ospatzen 
dugu». 

Udalakjaietarako prestatu 
duen egitarauaz gain, izango da 
bestelakorik ere herrian. Hala, 
kaleko jai giroa bultzatzeko ho­
rren beharrezko bilakatu diren 
txosnak Alfa enpresako patioan 
ipiniko dituzte aurten, eta ba­
rrakak, berriz, Txantxa Zelain. 

zor.n,nt",,,. 

eibartar guztioi 
Bidebarrieta 2a -a- 943.20.79.73 EIBAR 

EIBARKO ESKOLAK 
Amafia LHI 
Arrateko Andra Mari LHI 
JA Mogel LHI 
San Andres LHI 
Urkizu LHI 


